
անտաազմի քարտուղար
ՉԱՐԵՆՑԱՎԱՆ ՀԱՄԱՅՆՔՈՒՄ ՍՈՑԻԱԼԱԿԱՆ ԱՋԱԿՑՈՒԹՅՈՒՆ
 ՏՐԱՄԱԴՐԵԼՈՒ ԿԱՐԳԸ 
1. Սոցիալական աջակցությունից օգտվելու նպատակով համայնքի ղեկավարին կարող են դիմել համայնքի բնակիչները:

2. Դիմումատուները դիմումները ներկայացնում են համայնքապետարանի քաղաքացիների սպասարկման գրասենյակ, որից հետո մուտքագրված դիմումները ներկայացվում են համայնքային սոցիալական աշխատողին՝ անհրաժեշտության դեպքում ուսումնասիրություն կատարելու նպատակով:
3. ՈՒսումնասիրություններ կատարելու համար հաշվի է առնվում.
· ընտանիքի ընդհանուր կազմը, 
· բնակարանային պայմանները, 
· հայրենիքի համար զոհված և վիրավոր ազատամարտիկների ընտանիքների կարգավիճակը,

· արտակարգ իրավիճակում հայտնվելու դեպքը, 
· դժբախտ պատահարները, 
· ծնողազուրկ երեխաները, 
· ոչ թոշակառու, սակայն գործազուրկ կարգավիճակը:
4. Հրատապ լուծում պահանջող և անհապաղ աջակցության անհրաժեշտության դեպքում դիմումների հարցը լուծվում է արագացված ընթացակարգով՝ սոցիալական աշխատողի ներկայացմամբ, համայնքի ղեկավարի անմիջական հսկողությամբ։
5. 5000-30000 ՀՀ դրամի սահմաններում սոցիալական աջակցության համար նախատեսված գումարը տրամադրվում է համայնքի ղեկավարի որոշմամբ, իսկ 30000  ՀՀ դրամից բարձր լինելու դեպքում՝ ավագանու որոշմամբ։

6. Յուրաքանչյուր քաղաքացի տարվա ընթացքում կարող է օգնություն ստանալ ոչ ավել, քան երեք անգամ։

7. Ընտանիքի գնահատման փաստաթղթերի ամբողջական փաթեթում ներառվում են հետևյալ փաստաթղթերը՝

· դիմում, 
· դիմումատուի անձը հաստատող փաստաթուղթ, 
· դիմումում ներկայացված իրավիճակը փաստող փաստաթուղթ:
ՀԻՄՆԱՎՈՐՈՒՄ
ՉԱՐԵՆՑԱՎԱՆ ՀԱՄԱՅՆՔՈՒՄ ՍՈՑԻԱԼԱԿԱՆ ԱՋԱԿՑՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՍՀՄԱՆԵԼՈՒ ՄԱՍԻՆ ԱՎԱԳԱՆՈՒ ՈՐՈՇՄԱՆ ԸՆԴՈՒՆՄԱՆ


Չարենցավան համայնքում սոցիալական աջակցություն տրամադրելու չափորոշիչները սահմանելու մասին ավագանու որոշման նախագիծը մշակվել է հիմք ընդունելով «Տեղական ինքնակառավարման մասին» օրենքի 10-րդ հոդվածի 11-րդ մասի պահանջը։


Օրենքով սահմանված է, որ սոցիալական աջակցության վերաբերյալ կամավոր խնդիրները լուծվում են համայնքի ավագանու սահմանած չափորոշիչներով։

Առաջարկվում է նախագծով սահմանել այն չափորոշիչները և ընթացակարգերը, որոնց համաձայն կիրականացվի Չարենցավան համայնքում սոցիալապես անապահով ընտանիքներին սոցիալական աջակցություն ցուցաբերելու գործընթացը։ 


Նախագծով սահմանվում է, որ սոցիալական աջակցություն ցուցաբերելու գործընթացն ապահովելու համար՝ որպես համայնքի կամավոր խնդրի լուծմանն ուղղված ավագանու սահմանած սեփական լիազորություն:

Որպես համայնքի ղեկավարի կամավոր լիազորություն, սոցիալական աջակցություն տրամադրելու կարգը հաստատում է համայնքի ավագանին։











